
	1.ՀՀ ֆինանսների նախարարություն
	12.04.2024թ.

	
	N 01/8-2/7913-2024

	Ձեր 28.03.2024թ. №ԳՍ//9532-2024 գրությամբ ներկայացված «Տարածք հետ վերցնելու, ամրացնելու և անհատույց օգտագործման իրավունքով տրամադրելու վերաբերյալ» ՀՀ կառավարության որոշման նախագծի վերաբերյալ հայտնում ենք հետևյալը.
Նախագծով առաջարկվում է ՀՀ սեփականություն հանդիսացող քաղաք Երևան, Աբովյան 9 հասցեում գտնվող շենքի 709.8 մլն ՀՀ դրամ շուկայական արժեքով 587 քառ.մետր մակերեսով 3-րդ հարկը և 2-րդ հարկից 362.7 մլն ՀՀ դրամ շուկայական արժեքով 350 քառ. մետր մակերեսով տարածքը անհատույց օգտագործման իրավունքով, անորոշ ժամկետով տրամադրել ««Արմենպրես» պետական լրատվական գործակալություն» ՓԲԸ-ին, իսկ 2-րդ հարկից 132.5 մլն ՀՀ դրամ սկզբնական արժեքով 532.51 քառ.մետր մակերեսով տարածքը հետ վերցնել Պետական գույքի կառավարման կոմիտեից և ամրացնել ՀՀ վարչապետի աշխատակազմին։
Այս կապակցությամբ հայտնում ենք, որ Նախագծի վերաբերյալ առարկություններ չունենք պայմանով, եթե տարածքի  հատկացվող պահպանման հետ կապված ծախսերն իրականացվեն առանց ՀՀ պետական բյուջեից լրացուցիչ միջոցների հատկացման:

	Ընդունվել է ի գիտություն։ ՀՀ պետական բյուջեից լրացուցիչ միջոցների հատկացման անհրաժեշտություն չի առաջանա:      

	2. ՀՀ կադաստրի կոմիտե
	03.04.2024թ.

	
	N ՍԹ/5314-2024

	   Ի պատասխան Ձեր 2024 թվականի մարտի 28-ի N ԳՍ//9532-2024 գրության՝ «Տարածք հետ վերցնելու, ամրացնելու և անհատույց օգտագործման իրավունքով տրամադրելու վերաբերյալ» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․ 
   Հայաստանի անշարժ գույքի տեղեկատվական համակարգի (ARPIS) տվյալների և Նախագծին կցված տարածքների հատակագծերի համաձայն՝ Հայաստանի Հանրապետությանը սեփականության իրավունքով պատկանող քաղաք Երևան, Կենտրոն, Աբովյան փողոց, 9 հասցեում գտնվող (անշարժ գույքի նկատմամբ իրավունքների պետական գրանցման N 21122020-01-0196 վկայական) վարչական շենքի 2-րդ հարկի մակերեսը կազմում է 802.8 քմ, իսկ 3-րդ հարկի մակերեսը՝ 545.41 քմ, մինչդեռ Նախագծի 1-ին և 2-րդ կետերով անհատույց օգտագործման են տրամադրվում 2-րդ հարկից ընդհանուր 882.51 քմ (350 քմ + 532.51 քմ), իսկ 3-րդ հարկից 587 քմ տարածքներ:
   Ելնելով վերոգրյալից՝ առաջարկում ենք ճշգրտել Նախագծով անհատույց օգտագործման իրավունքով տրամադրվող տարածքների մակերեսները:

	Ընդունվել է ի գիտություն։ Նախագիծը խմբագրվել է: Միաժամանակ հաշվի առնելով, որ ««Արմենպրես» պետական լրատվական գործակալություն» փակ բաժնետիրական ընկերությանն անհատույց օգտագործման իրավունքով հատկացվող տարածքների շուկայական արժեքների գնահատումն իրականացվել է այլ մակերեսներով, ինչպես նաև այն, որ շուկայական արժեքի գնահատման աշխատանքները պահանջում են որոշակի ժամանակ, ելնելով հրատապությունից՝ Նախագծում չեն ներառվել անհատույց օգտագործման իրավունքով տրամադրվող տարածքների շուկայական արժեքները: 


	3. Վարչապետի աշխատակազմի իրավաբանական վարչություն
	22.05.2024թ.

	
	N 02/16.32/17902-2024

	
ԵԶՐԱԿԱՑՈՒԹՅՈՒՆ

           1. Նախագծով նախատեսվում է անորոշ ժամկետով, անհատույց օգտագործման իրավունքով անշարժ գույք հատկացնել ««Արմենպրես» պետական լրատվական գործակալություն» ՓԲԸ-ին: Սակայն հարկ է նկատի ունենալ, որ ՀՀ կառավարության 2023 թվականի ապրիլի 21-ի N 595-Ն որոշմամբ հաստատված N1 հավելվածի 4-րդ կետի 2-րդ ենթակետի համաձայն՝ գույքը անհատույց օգտագործման իրավունքով տրամադրվում է լրատվական գործունեություն իրականացնող իրավաբանական կամ ֆիզիկական անձանց, եթե դրանց գործունեության հիմնական ցուցանիշները և ծրագիրը համապատասխանում են որոշման 2-րդ հավելվածով սահմանված պայմաններին։ Ընդ որում, անհատույց օգտագործման տրամադրման ժամկետը չի կարող գերազանցել 3 տարին: Մինչդեռ, ՓԲԸ-ի կողմից ծրագիր ներկայացված չէ: Այս համատեքստում, որոշակիացման անհրաժեշտություն ունի ներկայացված առաջարկության իրավական հիմքերը:
                 2.  Նախագծի 1-ին և 2-րդ կետերով նախատեսված Տարածք 1 և Տարածք 2 գույքերը նախագծում նույնականացված չեն, մասնավորապես՝ բացակայում են անշարժ գույքերի կադաստրային ծածկագրերը:

	Չի ընդունվել, քանի որ Որոշման նախագիծը մշակվել է հիմք ընդունելով ՀՀ կառավարության 21.04.2023թ. թիվ 595-Ն որոշման թիվ 1 հավելվածով հաստատված կարգի 3-րդ կետի 2-րդ պարբերության և թիվ 4 հավելվածով հաստատված պայմանների 1-ին կետի պահանջները, համաձայն որոնց սույն որոշման N1 հավելվածի 4-րդ կետի 4-րդ ենթակետի պահանջները չեն տարածվում 50 տոկոս և ավելի պետական մասնակցությամբ առևտրային կազմակերպություններին գույքն անհատույց օգտագործման տրամադրման գործընթացի վրա, իսկ ««Արմենպրես» պետական լրատվական գործակալություն» փակ բաժնետիրական ընկերության բաժնետոմսերի 100 % պատկանում է Հայաստանի Հանրապետությանը: Նշված տեղեկատվությունը արտացոլված է նաև տեղեկանք-հիմնավորման մեջ: Միաժամանակ տեղեկացնում եմ, որ քաղաք Աբովյան 9 հասցեում գտնվող անշարժ գույքի սեփականության իրավունքի N 21122020-01-0196 վկայականն ու Նախագծի 1-ին և 2-րդ կետերով նախատեսված տարածքների հատակագծերը կցված են Նախագծին կից ներկայացված փաթեթում։   







